
Q’ero Q’aytuchawan Yachasunchis, qillqaqa qichwa irqikunapa phawaylla ayllunku yachayninkumanta qillqanankupaq, kawsayninkupa 
yachayninwan kallpachakunankupaq ima ancha allin, hinallataq yachaykuna allinta atipanankupaq. Ñawpaqtaqa Nación Q’eropi 2020 
watamantapacha huch’uy wawakuna yachachiqkunawan, PRONOEI yachachiqkunawan ima yuyaychasqa, rurasqa karqan, “Ayllupi Yachay” 
hamut’ay yuyay ukhupi, UGEL Paucartambopa, DDC- Cuscopa umallisqan, puririchisqan, Nación Q’ero ayllukunapa mañakusqankuta 
uyarispa. Kay yachana qillqataqa hunt’achikurqan pandemia unquy ukhupi llapa irqikunapaq kawsayninkupi, rimasqanku simipi yachachikuy 
kananta hunt’achispa, manaya “Estrategia de Aprendo en casa” Tecnologías de la Información y Comunicación sutiyasqa yachachikuyman 
haykuyta atispanku.

Kay qillqasqa mayt’u ruranapaqqa, ñawpaqta, yachachiqkunawan kuska Nación Q’ero runakunapa yachayninmanta qillqakunapi 
rikhuriq yachaykunata, yachayniyuq t’aqwiriykunata ima qhawarikurqan, chay yachaykunamanta t’aqwirisqankuta tinkurqachispa 
hinaqa ñawpamantaraq awaykuna runakunapa kawsaynin puririchiq yachayninkumanta wawakuna yachachinapaq qallarikurqanpacha, 
chaymantapas, q’imiriqtahina, yachaykunapaqpas imayna yachaykuna kananpaqpas awaymanta ayllu runakunapa yachayninta 
yuyaychakuspapuni, chayqa 11 yachaypi t’aqasqa rikhurin: T’isay, Puchkay, Tullpuy, Khaway, K’antiy, Kururay, Allwiy, Illaway, Away, Pallay, 
sapanka away ruraymanta  hukninkaq rurayta akllaspa.

Yachana qillqasqa mayt’u phanqakunaqa wawakunapa tukuy imaymana yuyayninku rikch’arichinapaqmi rurasqa, chaytaqa chaninchasqata, 
yuyaychasqata, ñawpa ayllu runakunapa ñawpa pachakunamantaraq imayna yachasqankuta hamut’arispa yuyayninkutapas sunqunkutapas 
rikch’arichinapaq.

Wawakunaqa, qillqasqa mayt’uta qhawarispa, llamk’arispa munakuyninkuta, yachayninkuta, kawsayninkuta chaninchanku, 
kawsayninkupa yachayninmanta, rurayninmanta, hamut’ayninmanta yachaspanku, yachaqi wawakunaqa ñawpaqtaqa, awayninkumanta, 
kawsayninkumanta riqsispanku, chaninchaspanku kallpachakunku, chaymanhina yuyayninkuta wiñarichispaqa, Q’ero kawsayninkuta 
chaninta yupaychanqaku, Q’ero llaqtapa away yachasqankuqa   kawsayninkupa yachayninta, iñiyninta, tukuy imaymana rurayninta, 
ñawpakunamantaraq qhapaq kawsayniyuq kayninkuta lliwman riqsichin, Resolución Directoral Nacional N° 1582/INC kamachikuywan 
2007 watapi Patrimonio Cultural de la Nacióntahina riqsikuspa.

“Q’ero q’aytuchawan yachasunchis” qillqasqa mayt’upiqa, sapanka phanqakunapi imaynata wawakunawan llamk’anapaq yuyaykuna 
rikhurin, tayta mamankupa, ayllu masinkunapa q’imirisqan, hinallataq yachachiqkunapa yanaparisqan llamk’anankupaq.

RIQSICHIKUY



ÑAWPAQTA
Urqu patapi siq’ita allinta qhawarquy. Imakunatan 
rikunki. 
Pillatapas wasiykipi millwa t’isaqta rikunkichu.
Millwa apamusqaykita huqarispa t’isarquy.

T’ISAY
YCHR 1 

CHAYMANTA
Tisasqayki millwakunata uywachakunaman tukurqachiy. 
2, 3 qutu millwachakunata imapipas tukurqachiy, 
ñawpaq wakichisqaykita hina.

TUKUNAPAQ
Millwachakunamanta imallatapas willarikuy.



ÑAWPAQTA
Lluq’ipi kaq siq’ita allinta qhawarquy. Iman kasqa.
Siq’ipa chawpinta puka llimp’inawan qatiparquy, hawa 
patantataq anqas llimp’iwan qatiparquy.

T’ISAY 
YCHR 2 

CHAYMANTA
Lluq’ipi siq’ita qhawa-qhawaykuspa, pañapi qallarisqa 
siq’ita tukuparquy.

TUKUNAPAQ
Pukllasunchis: lluq’iman, pañaman, urayman, 
wichayman p’itakacharquy.



ÑAWPAQTA
Siq’ita allinta qhawarquy. Imatan rikunki.
Pillatapas wasiykipi millwa puchkaqta rikurqankichu. 
T’isasqa millwata huqarispa puchkarquy.

PUCHKAY 
YCHR 3 

CHAYMANTA
Ñawiykiwan qatiparquspa, mayniqmanmi ñankuna 
chutakuchkan (1,2,3,4). Sapan kaq siq’ita, mayman ñan 
chutakusqanta qatiparquspa hunt’aparquy. 

TUKUNAPAQ
Puchkahina muyuspa pukllasunchis (1,2,3 
kamachikuymanhina). Ima rurasqaykimanta willarikuy.



ÑAWPAQTA
Siq’ikunata allinta qhawarquy. Iman kasqa.
Puka llimp’inawan hawamanta ukhuman muyuq 
ñankunata qatiparquy. Q’umir llimp’inawantaq 
ukhumanta hawaman puriq ñankunata 
qatiparqullaytaq.

PUCHKAY 
YCHR 4 

CHAYMANTA
Hatun kaq muyuta huch’uyyarqachiy. Huch’uy kaq 
muyuchata hatunyarqachiy. 

TUKUNAPAQ
Puchkahina muyuspa ukhuman, hawaman 
p’itakacharquy. Chaypaqqa siq’ikunata allinta 
qhawarquy.

ÑAWPAQTA
Siq’ikunata allinta qhawarquy. Iman kasqa. Pillatapas 
wasiykipi q’aytu tullpuqta/tiñiqta rikurqankichu.
Lluq’ipi siq’ita kuskankama k’utuchisqa anqas 
q’aytuwan k’askarqachiy.  Kuskantataq puka 
llimp’inawan tukuparquy. Yupaspa rurarquy.

TULLPUY 
YCHR 5 

CHAYMANTA
Lluq’ipi kaq siq’ita qhawa-qhawaykuspa pañapi kaq 
siq’ita tukuparquy. Kuskankama q’umir llimp’iwan, 
wakintataq yana llimp’iwan tukuparquy.

TUKUNAPAQ
Pichqa llimp’ikunata riqsirqachiway.

ÑAWPAQTA
Siq’ikunata allinta qhawarquy. Imamanmi rikch’akusqa.
Q’aytu tullpuymanta rimasunchis. Imakunawanmi 
millwa llimp’ikun.

TULLPUY 
YCHR 6

CHAYMANTA
Pañapi kaq siq’ita tukuparquy, kasqan siq’ita qhawa-
qhawaykuspataq lluq’ipi siq’itapas hunt’aparqullaytaq. 

TUKUNAPAQ
Atipanakuy. K’usilluchahina k’aspipi warkukuspari, pitaq 
warkunapi aswan unayta takyanqa.



ÑAWPAQTA
Siq’ikunata allinta qhawarquy. Iman kasqa. Pillatapas 
wasiykipi q’aytu khawa khiwiqta rikunkichu. Khawa 
apamusqaykita khiwiy.

KHAWAY 
YCHR 7 

CHAYMANTA
Allinta sunqucharqukuspa, yuyaycharqukuspa ima, 
huch’uy, kuska, hatun siq’ikunata kikinta mirarqachiy 
(1,2,3)

TUKUNAPAQ
Ima rurasqaykimanta willarikuy.

ÑAWPAQTA
Siq’ita allinta qhawarquy. Iman kasqa. Q’aytu 
Khawaymanta, khiwiymanta ima rimasunchis.KHAWAY 

YCHR 8 

CHAYMANTA
Q’aytu khawata munasqaykiman tukurqachiy. uywa, 
Apu, yura, runa.
Q’aytu aysaypi atipanakuy: pañamanta lluq’iman, 
lluq’imanta pañaman khawata ñanta qatipaspa 
chutarquy.

TUKUNAPAQ
Iskaymanta q’aytuchata hap’irquspa asuykanakuypi, 
karunchanakuypi ima pukllasunchis.



ÑAWPAQTA
Siq’ikunata allinta qhawarquy. Imakunata rikunki. 
Pillatapas wasiykipi q’aytu k’antiqta rikunkichu.
Q’aytu apamusqaykita k’antirquy.

K’ANTIY 
YCHR 9 

CHAYMANTA
Pañapi kaq q’aytuchakunata huk q’aytuchawan 
tinkurqachispa k’antiqhina k’uyurquy.

TUKUNAPAQ
Q’aytuman tukurquspa pukllakusunchis. Iskay wachupi 
chimpa chimpantin churanarqukuspa, q’inqu- q’inqunta 
purispa ñanta chutarquychis.



1 12 23 340 0

ÑAWPAQTA
Siq’ikunata allinta qhawarquy. Imakunatan rikunki. 
Puchkaymanta, k’antiymanta watuchita willanarqukusunchis.
K’utuchisqa q’aytuchakunawan aysa- aysa wachukunata 
k’askarqachiy: 1 wachuta pukawan, 2 wachuta anqaswan, 3 
wachuta q’umirwan, 4 wachuta q’illuwan.

K’ANTIY 
YCHR 10

CHAYMANTA
Allinta sunqucharqukuspa, yuyaycharqukuspa ima 
ñanchasqa patapi yupaypa nisqanmanhina wachuyuq 
sayaqkunata pañaman k’umuqta siq’irquy.

TUKUNAPAQ
Iskay iskaymanta pukllarqusunchis, hukninchis k’anti 
muyuchiq kanqa, hukninchistaq q’aytuhina muyuq 
kanqa.



1 2 3 4 5 6

6 5 4 3 2 1
ÑAWPAQTA
Siq’ikunata allinta qhawarquy. Imamanmi rikch’akusqa. 
Pillatapas wasiykipi q’aytu kururaqta rikunkichu.
K’antisqa q’aytukunata kururay.

KURURAY 
YCHR 11 

CHAYMANTA
Allinta sunqucharqukuspa, siq’ikunapa uranpi musuq kururchakunata rurarquy. 
Chaypaqqa yupaykunataraq tinkunarqachiy.
Kururkunapa llasayninmanta yachasunchis. Chaypaqqa, wayaqakuna, hatun, 
huch’uy k’aspichakuna kanan. Chaymantataq, hatun, huch’uy, rakhu, ñañu 
kururkunata lliklla patapi mast’arquy.

TUKUNAPAQ
Q’aytu kururaypi atipanakuy.

ÑAWPAQTA
Siq’ikunata allinta qhawarquy. Imakunan kasqa.
K’utuchisqa llimp’i q’aytuchakunawan k’askarqachiy: 
1 hukkunata pukawan. 2 iskaykunata yanawan. 3 
kimsakunata anqaswan. 4 tawakunata q’umirwan.

KURURUY 
YCHR 12 

CHAYMANTA
Allinta sunqucharqukuspa, uray ñanpi, hanan ñanpi kaq 
siq’ikunata kikinta raqarquy. Chaypaqqa pañamanta 
qallarinayki (1).

TUKUNAPAQ
Qutu- qutupi pukllasunchis: 1 hukkuna, 2 iskaykuna, 
3 kimsakuna, 4 tawakuna pampapi k’aspiwan 
kururaymanta siq’ichakunata rurasunchis.

ÑAWPAQTA
Siq’ikunata allinta qhawarquy. Imakunatan rikunki. 
Pillatapas wasiykipi allwiqta rikunkichu.
Iskay, iskay chimpapurasqa churanakuspa allwirquychis.

ALLWIY 
YCHR 13 

CHAYMANTA
Sapanka kururman k’utuchisqayki q’aytuchakunawan 
k’askarqachiy (1,2,3,4,5,6), uranpiñataq kikinta 
kururkunata rurarquy.

TUKUNAPAQ
Imaynan q’aytukuna allwiypi  phawakachan, chayhinata 
phawakacharquychis: iskay wawakuna takarpu 
kanqaku, wakintaq q’aytuchakunahina takarpukunata 
muyunkichis.

ÑAWPAQTA
Siq’ita allinta qhawarquy. Iman kasqa.
Q’ero ayllupi allwiymanta rimasunchis. Imaraykun 
hukniraq yachayninku.

ALLWIY 
YCHR 14 

CHAYMANTA
Allin sunquchasqaña allwiyta tukuparquy. 
Qallarinaykipaq takarpukunataraq llimp’irquy.
K’utuchisqa q’aytukunawan munaychata allwirquy.

TUKUNAPAQ
Kururasqa q’aytuchakunahina huk takarpumanta huk 
takarpuman phawaspa puriykacharquychis.



1
2

3
4

5
6

7
8

9

1
2

3

4

5

6

7

1
2

3

4

5

1
2

3

ÑAWPAQTA
Siq’ita allinta qhawarquy. Iman kasqa. Pillatapas 
wasiykipi illawaqta rikunkichu. Huk q’aytuchata 
illawarquy.

ILLAWAY 
YCHR 15 

CHAYMANTA
Sunqucharqukuspa siq’ita yupa-yupaykuspa 
hunt’aparquy. Yupaykunapa nisqanmahina 1 hukmanta 
10 chunkakama.

TUKUNAPAQ
Illawaypi pukllasunchis. Chaypaqqa kanan: k’aspi, 
q’aytu. Maki ruk’anaykiman  illawaqhina  q’aytuta 
hunt’arqachiy. Chaymantataq, makiykipi allwisqa 
q’aytukunata huk k’aspichaman qasirqachiy.



ÑAWPAQTA
Siq’ita allinta qhawarquy. Imatan rikunki. Imamanmi 
rikch’akusqa.

ILLAWAY 
YCHR 16 

CHAYMANTA
Allinta sunqucharqukuspa q’aytuchata kuruchapas 
kanmanhina aysakachay. Maymanmi ñan chutakuchkan 
chayninta chutakachay.

TUKUNAPAQ
Kuruchaman tukurquspa qati-qatilla 
churarqukusunchis.
Yachachiqpa kamachisqanmanhinataq, mana 
kacharinakuspanchis tukuyniqman puriykachasunchis.



ÑAWPAQTA
Siq’ikunata allinta qhawarquy. Imatan rikunki, Ima 
uywachakunatan riqsinki. Ima kuruchakunan aylluykipi 
kawsan.

ILLAWAY 
YCHR 17

CHAYMANTA
Allinta sunqucharqukuspa uraypi q’aytuchakunata 
tukuparquy. Rurasqayki siq’ichakuna patapi 
q’aytuchakunata munasqaykiman tukurqachiy.

TUKUNAPAQ
Munay phawaq kuruchata yuyayniykimanhina rurarquy.

ÑAWPAQTA
Kancha ukhupu siq’ikunata allinta qhawarquy. 
Imakunatan rikunki. Imakunamanmi rikch’akusqa. Ima 
mikhuykunatan aylluykipi tarpunkichis.

AWAY
YCHR 18 

CHAYMANTA
Allinta sunqucharqukuspa, yuyaycharqukuspa ima, 
ch’usaq kanchakunapi, imayna kasqanmanhina 
wachukunata tukuy niraq llimp’i q’aytuchakunawan 
chuta chutaykuspa hunt’aparquy.

TUKUNAPAQ
Awaypi, imaynatan, imakunatan pallaykuna 
qispichinapaq apaykachakun. Chay kanchapi siq’ikunata 
qatipachispa pallay ruraykunata yachapayay.

ÑAWPAQTA
Kancha ukhupi siq’ikunata allinta qhawarquy. 
Imakunatan rikunki. Uywakunachu, rumikunachu, 
imakunataq kachkan. Ima chirukunata riqsinki.

AWAY
YCHR 19

CHAYMANTA
Allinta sunqucharqukuspa, yuyaycharqukuspa ima 
chirukunawan kanchata hunt’aparquy. Yupaykunapa 
kamachisqanmanhina wichaymanta urayman qati 
qatillata churarquy.

TUKUNAPAQ
Yupaykunapa kamachisqanta yuyaycharqukuspa 
yachaqmasiykikunaman willariy.

ÑAWPAQTA
Sunquykiwan chay siq’ikunata qhawarquy.
Pillatapas wasiykipi munay pallaykuna awaqta 
rikunkichu. Aylluykipi ima pallaykunan kasqa. 
Riqsinkichu.

PALLAY 
YCHR 20 

CHAYMANTA
Ch’unchu pallayta qatiparquspa iskay tatkiypi, 
imachallatawanpas yapaykuspa musuq pallayman 
tukurqachiy. Sumaqchata llimp’irquspa 
q’aytuchakunawan k’askarqachiy.

TUKUNAPAQ
Ch’unchu pallaymanta, Inka pallaymanta yachasqaykita 
willarikuy. Imaraykuchá chayhina pallaykunata 
paqarichirqanku.

KIKIN PALLAY PALLAY 1 YUYAYWAN YAPASQA PALLAY 2 YUYAYWAN YAPASQA

KIKIN PALLAY PALLAY 1 YUYAYWAN YAPASQA PALLAY 2 YUYAYWAN YAPASQA



ÑAWPAQTA
Siq’ita yuyaywan qhawarquy. Imamanmi rikch’akusqa.
Riqsiparquspa munaychata kach’ancharquy. 
Q’aytuchakunawan k’askarqachiy.

PALLAY 
YCHR 21 

CHAYMANTA
Inti pallayta llimp’inawan qatiparquy. Iskay tatkiypi, 
imachallatawanpas yaparquspa musuq pallayman 
tukurqachiy.
Inti pallaymanta yachasqaykita willarikuy.

TUKUNAPAQ
Yuyaymanayman pukllasunchis: 1 hukmi inti kanqa, 
wakintaq runa, uywa, sach’a. Inti lluqsimuptin imaynan 
tarikunchik. Mana inti kaptin imaynan kasunman.

KIKIN PALLAY PALLAY 1 YUYAYWAN YAPASQA PALLAY 2 YUYAYWAN YAPASQA

ÑAWPAQTA
Siq’ikunata sunquykiwan qhawarquy. Pikunan chaypi 
kachkasqa. Imaynan mamaykipa awasqan p’achawan 
churakuspa tarikunki. 

P’ACHAKUY 
YCHR 22

CHAYMANTA
P’achayuq Apukunta rikuchkankichu. 
Sunqucharqukuspa q’alalla tarikuq Apukunata 
p’acharqachisunchis.

TUKUNAPAQ
Munasqaykichis p’achawan churarqukuspa huk 
phutuchata hurqurqachikuychis.



ÑAWPAQTA
Yachankichischu¡, maykunapin, imakunapin Q’ero 
pallaykuna rikhurin.

K’ACHANCHAY 
YCHR 23 

CHAYMANTA
Yuyaywan, munaywan llamapa kunkanta inti pallaywan 
hunt’aparquy. Kikillantataq amarupa wasantapas 
ch’unchu pallaywan tukuparquy.

TUKUNAPAQ
1 huk yuraq raphichapi munay pallayta wakirqachispa, 
llimp’irquspa ima mamaykiman qawachinaykipaq 
wasiykiman apay.

